(after the introduction)

Sino ang maka-intindi ng Bisaya (with so many hands raised)
“Hay salamat, dili di-ay ko ga solo dinhi nahadlok ko kai akong message kai tagalog man. Pero game ang mga Bisaya.

Kayahon nako ang pag speech sa Tagalog
(Thank goodness that I am not alone. I was feeling afraid because my message is in Tagalog… But the Bisayas are game, I can deliver my message in Tagalog).

Magandang Hapon

Maayong Hapon.

Mga Kapatid… Kapamilya… Kasuso.

Maraming salamat sa suporta at sa mainit na pagtanggap ninyo sa amin sa ICANSERVE Foundation.
Lahat po kami sa ICANSERVE ay mga breast cancer survivors. 
Ibig sabihin, nakaranas kami ng breast cancer at nakaligtas o patuloy lumalaban sa sakit.

Kaya, dama namin ang pakiramdam ng isang pasyente at ng kanyang pamilya. Ang hinagpis, pagtitiis, at problema sa panggastos.

Kaya itinaguyod namin ang Ating Dibdibin para tumugon sa mga pangangailangan ng mga pasyenteng may breast cancer. 

Ang programang Ating Dibdibin ay isang paraan para maagang madiskubre ang breast cancer  . Kapag ito ay naagapan, mas madaling sugpuin. Mas murang gamutin.
Kasama ng Office ni Mayor Lani Cayetano,  at ng City Health Office sa pangangasiwa ni Dr. Isaias Ramos,  at ni Dra. Erlinda Rayos del Sol , mga doctors, nurses, midwives at mga city health workers ninyo, pinaghandaan po naming mabuti ang programamg Ating dibdibin  para maturuan kayo kung paano madiskubre ang breast cancer habang maaga pa.  
Nagtaguyod din ang programa ng pondo  na kakailangan ng mga babaeng may kanser sa pangangasiwa ni Mayor Lani Cayetano, sa tulong ni Sen. Alan Peter Cayetano, Taguig Pateros District Hospital, PGH, Philippine Cancer Society at ng Springfield Clinic.  
Sa mga susunod na buwan,  ang City Health Office ay magbibigay ng libreng breast cancer screening  o breast check up sa iba’t ibang barangay  ng Taguig. Mamayang hapon po, may libreng patingin din dito sa City Hall. 
Nadala na namin ang programang ito sa Marikina City at sa Panabo City kung saan ginawa nilang permanente ang programa. Balak po ng ICANSERVE Foundation na dalhin  ang programang Ating Dibdibin  sa bawat sulok n gating bansa para mas marami kaming masagip na buhay. Kailangan din po ng ICANSERVE Foundation  ang tulong ninyo para maipakilala ang programang Ating dibdibin sa ibang mga lugar. 
Galing pa ho ako sa Cebu City para makasama ko kayo… to be inspired by all of you most especially to be inspired by the Taguigeños.
Gusto kong magpasalamat sa mga taga Marikina city health office na kasangga namin sa programa.  Palagi namin kasama ang mga Marikina health workers sa training at mga check up.
Ibig ko ring magbigay pugay sa Department of Health dahil sa kanilang libreng chemotherapy program sa mahirap para sa mga may breast cancer stage 1 hanggang  stage 3B.  Mula umpisa hanggang sa dulo ng pagpapagamot.

Kung tayo’y magkakaisa, marami po tayong matutulungan na mga babae. Ang kanser ay hindi lang perwisyo sa kalusugan kundi sa hanapbuhay. 
Ang layunin po ng programa ay makaligtas ng maraming buhay. Ang babae po ay ilaw ng tahanan.  Tanging siya ang may kakayahan panatiliing buo ang ating mga pamilya. At ating mga kalooban. 
Dapat walang mamamatay sa breast cancer. Ito ang  pinakamadaling gamutin  na tipong cancer.
Ang kinatakutan ng marami is the fear of the unknown and the fear of being alone. Hindi po kayo nag-iisa.

Kasama ninyo kami.
In closing, early detection saves lives

                     early detection saves money

                     early detection is the cure

Daghang salamat.

Maraming salamat po. 
